
GOUVÈNÈ CUOMO ENTWODI WOMEN’S EQUALITY ACT   

 

Lejislasyon Revolisyonè a Abòde Kesyon Egalite ant Gason ak Fanm; Restore New York kòm Chanpyon 

Dwa Fanm 

 

Gouvènè Andrew M. Cuomo, jodi a, ansanm ak manm Kowalisyon pou Egalite Fanm ak Gason an, te 

entwodi lwa ki ekri pou fini ak diskriminasyon ak enegalite ki chita sou diferans ant gason ak fanm epi 

restore New York kòm yon chanpyon nan dwa fanm. Si Lejislati a adopte l, Women’s Equality Act  an pral 

reyalize egalite salè, stope asèlman seksyèl, anpeche diskriminasyon akòz gwosès nan travay, ranfòse 

lwa sou trafik moun ak pwoteksyon pou viktim vyolans domestik, fini ak diskriminasyon akòz stati 

familyal, epi pwoteje libète yon fanm genyen pou l chwazi.  

 

“Nan lane 1848, mouvman vòt fanm te kòmanse nan Lamerik nan premye Konvansyon Dwa Fanm nan 

Seneca Falls, New York. Depi lè sa, New York te nan premye plas nan mouvman legal sosyal enpòtan ki 

te avanse tretman egal tout moun lan,” te deklare Gouvènè Cuomo. “Sepandan pandan ane ki pase yo, 

New York pa te jwe wòl li antanke yon lidè pwogresis nan dwa fanm Women’s Equality Act  an, m ap 

entwodi jodi a, konsevwa pou l abòde inegalite ant gason ak fanm nan kominote nou yo, epi restore 

New York kòm yon chanpyon nan dwa fanm.” 

 

Women’s Equality Act  an pral: 

 

Reyalize Egalite Salè: Avanpwojè a ap finalman kraze dènye obstak yo grasa eliminasyon kapasite 

patwon pou l vini ak agiman “nenpòt faktè ki pa diferans ant gason ak fi” pou jistifye diferans nan salè 

olye yo mande pou desizyon sou salè baze sou rezon lejitim. Anplis, lejislasyon an ap pwoteje dwa yon 

anplwaye pou l pataje enfòmasyon sou salè ak lòt anplwaye san li pa sibi reprezay, epi ogmate 

dedomajman pou pleyan ki ranpòte laviktwa nan ka diskriminasyon salè. Nan New York, jounen jodi a, 

fanm touche 84% sa yon gason touche, epi pandan tout vi li l ap touche $500.000 anmwens gason. 

Travay ki tradisyonèlman se pou fanm peye pi piti lontan pase travay ki anplwaye plis gason Epitou, nan 

New York, yon fanm ki travay foultaym gen yon salè mwayen $42.113 pou yon ane, alòske yon gason 

touche $50.388 pou yon ane. Nan lane 2013, se yon bagay alafwa inekskizab ak absid. 

Stope Asèlman Seksyèl nan Tout Travay: Nouvo lwa ap entèdi asèlman seksyèl nan tout travay, san 

gade sou kantite anplwaye, pou pèmèt tout travayè pwoteje. Jounen jodi a, Eta New York sèlman entèdi 

asèlman seksyèl nan travay ki gen kat ou plis anplwaye. Nan lane 2011, fanm te prezante 75% tout plent 

asèlman seksyèl ki te depoze nan Divizyon Dwa moun NYS la ak 83% sa ki te depoze nan Komisyon pou 

Egalite Chans nan Zafè Travay la. Plis pase 60% anplwayè Eta New York gen mwens pase kat anplwaye.  

 

Elimine Baryè pou Rezoud Diskriminasyon: Lwa ap pèmèt pleyan ki ranpòte laviktw jwenn ranbousman 

frè avoka nan ka diskriminasyon nan travay ouben nan kredi sou baz diferans ant gason ak fanm. Sa pral 

pèmèt viktim, pi fò se fanm, genyen chans pou yo revandike dwa yo epi jwenn tout dedomajman yo dwe 

genyen nan ka sa. Jounen jodi a, pleyan pa kapab jwenn ranbousman pou frè avoka nan jijman pou ka 

diskriminasyon nan anplwa, kidonk pote yon ka nan tribinal koute chè. Se fanm ki depoze apeprè 77% ka 

diskriminasyon nan anplwa sou baz sèks ak Eta New York. 

 

Fini ak Diskriminasyon akòz Stati Familyal: Avanpwojè a ap entèdi anplwayè refize bay travay ouben 

pwomosyon bay anplwaye paske yo genyen timoun. Si yo vote lejislasyon sa, New York t ap 5yèm eta 

sèlman nan nasyon an nan zafè pwoteksyon kont diskriminasyon akòz stati familyal. Jounen jodi a, Eta 

New York sèlman entèdi diskriminasyon sou baz “stati familyal” nan domèn lojman ak kredi. 

Diskriminasyon akòz stati familyal afekte negativman fanm ak timoun, sitou fanm pòv ak fanmi ki gen ti 

salè. 

 

Stope Diskriminasyon Lojman pou Viktim Vyolans Domestik: Nouvo lwa ap entèdi pwopriyetè fè 

diskriminasyon kont viktim vyolans domestik. Dapre lwa eta a aktyèl la, viktim vyolans domestik pa 

pwoteje kont diskriminasyon nan lojman, sa ki pèmèt pwopriyetè rejte sila yo kap chèche lojman. 

Diskriminasyon kont viktim vyolans domestik se preske toutan diskriminasyon kont fanm deske 85% 

viktim vyolans domestik se fanm. 

 

Stope Diskriminasyon akòz Sous Revni: Lwa sa ap entèdi pwopriyetè fè diskriminasyon kont lokatè akòz 

sous revni legal, kidonk maksimize kapasite yon fanmi pou l jwenn yon lojman ki gen sekirite ak desans. 

Dèske fanm reprezante 76% benefisyè bon pou chwazi lojman, san bliye bon Section 8, anpil nan 

pwopriyetè ki refize lwe kay bay benefisyè Section 8 ouben lòt benefisyè asistans lojman piblik fè 

diskriminasyon kont fanm.  

 

Pwoteje Viktim Vyolans Domestik grasa Ranfòsman Lwa sou Odonans Pwoteksyon: Lejislasyon an kreye 

yon pwogram pilòt pou pèmèt viktim vyolans chèche òdonans pwoteksyon pwovizwa atravè mwayen 

elektwonik pase pou yo parèt pèsonèlman. Anplis, avanpwojè a ap garanti òdonans pwoteksyon tradi, si 

nesesè, epi endike klè yo pa ka akize yon viktim vyolans domestik ki gen yon òdonans pwoteksyon kont 

bouwo li ke l ap vyole pwòp òdonans pwoteksyon li. Jounen jodi a, viktim vyolans domestik fè fas ak twòp 

obstak nan chèche pwoteksyon yo bezwen kont bouwo yo. Avanpwojè sa ap elimine anpil nan obstak sa 

yo, epi garanti viktim vyolans domestik jwenn pwoteksyon yo bezwen an. 

 

Ranfòse Lwa sou Trafik Mound: Lejislasyon an ap ranfòse lwa New York sou trafik moun ki egziste deja. 

Li pral, an pati, elimine egzijans pou “kontrent” pwouve nan yon jijman pou trafik sèks lè viktim trafik 

sèks la se minè. Anplis, avanpwojè a ap ogmante amann pou trafik epi kreye yon defans afimativ nan 

jijman pou pwostitisyon si koupab la li menm te yon viktim trafik sèks. Avanpwojè sa chèche abòde 

sektè trafik klandesten masif la grasa fè trafikan vinn rann kont, ran jijman ak aplikasyon lalwa pi efikas, 

epi ogmante pwoteksyon pou viktim.  

 

Stope Diskriminasyon akòz Gwosès yon Fwa pou Tout: Lejislasyon an ap kreye yon pwoteksyon spesifik 

ki mande anplwayè bay akomodasyon rezonab pou anplwaye ki ansent. Pwoteksyon aktyèl yo pou fanm 

ansent kap travay pa klè epi konn mal entèprete. Kèk gwosès ka prezante eta sante ki mande 

akomodasyon rezonab nan travay la. 

 

Pwoteje Libète yon Fanm pou l Fè Chwa: Avanpwojè sa ap kodifye lwa Kou Siprèm ki egziste pou 

pwoteje dwa yon fanm pou l fè avòtman anvan vyabilite, ouben lè sa nesesè pou l pwoteje vi li ouben 

sante li. Lwa a pral garanti lwa New York pa an depaman ak lwa peyi a. Jounen jodi a, lwa Eta New York 

ki pwoteje libète yon fanm pou l chwazi depase epi pa konfòm ak powteksyon ki defini nan Roe v. Wade 

ak pratik aktyèl eta a. 

 

Lily Ledbetter, Aktivis Koni pou Egalite Fanm ak Gason epi Pleyan nan ka diskriminasyon nan travay nan 

peyi Etazini Ledbetter v. Goodyear Tire & Rubber Co., “M aplodi Ajanda 10 pwen sou Egalite Fanm ak 

Gason Gouvènè a ki gen ladan lwa pi solid pou garanti egalite salè. Vòt li pral enspire lòt eta ak 

gouvenman federal la pou yo swiv New York nan sipòte fanm kap travay ak fanmi yo.”  

Sara Weddington, attorney ki reprezante Jane Roe inan dosye istwori Roe v. Wade nan Kou Siprèm lan, 

te di konsa, “Antanke moun ki te plede pou dwa yon fanm genyen pou l chwazi Roe v. Wade, m aplodi 

pwopozisyon Gouvènè Cuomo a ki pral kontinye efò sa yo pou pwoteje dwa fondamantal libète 

repwodiksyon. Gouvènè Cuomo rekonèt pwoteksyon dwa repwodiksyon esansyèl nan reyalize egalite 

fanm ak gason epi epi fè chanjman nan sans sa.”  

Andrea Miller, Direktè Egzekitif NARAL, te di konsa, “Jodi a se yon jou istorik pou 10 milyon fanm ki nan 

New York yo. Se aboutisman anpil travay di Koalisyon an ak biwo Gouvènè a epi nou pa kap pi emi dèske 

New York rive nan pwen pou l pwoteje chwa fè pitit yon fwa pou tout epi amelyore lavi fanm ak gason 

nan tout Empire State la.”  

Tracey Brooks, Direktè Egzekitif Family Planning Advocates of New York State, te di konsa, “Pandan 

plizyè ane, Eta New York te dèyè plizyè mouvman soyal enpòtan. Plan detaye Gouvènè a sou egalite 

fanm ak gason garanti New York pral rete nan premye plas sou kesyon sa yo. Dèske li abòde kesyon 

vyolans domestik, trafik moun ak diskriminasyon nan travay epi li pwoteje libète yon fanm pou l chwazi, 

Women’s Equality Act  an pral fè dwa fanm ki te iyore pandan twò lontan avanse ak siksè.”  

Donna Lieberman, Direktè Egzekitif New York Civil Liberties Union epi manm New York Women’s 

Equality Coalition Steering Committee, te di konsa, “Kòm sesyon lejislatif la ap rive nan fen li, 10 milyon 

fanm nan eta a mobilize epi pare pou wè Women’s Equality Act  an vote epi.adopte. New Yorknan pwen 

pou l vinn yon lidè sou egalite fanm ak gason. Li lè pou eta nou an di 'wi’ pou egalite salè, pou ogmante 



 

Haitian Creole 

pwoteksyon kont asèlman seksyèl ak diskriminasyon akòz gwosès nan lye travay, pou avanse 

pwoteksyon pou sivivan trafik moun ak vyolans domestik epi pou pwoteje dwa yon fanm genyen pou l 

pran pwòp dezisyon sou swen sante pèsonèl ak prive li. Je fanm New York fikse sou lejislati a, y ap tann 

pou wè Lwa istorik sa vote. Konstitiyan vle wè reprezantan eli yo kanpe pou fanm Eta yo.”  

Cynthia DiBartolo, Manm Konsèy Direksyon Business and Labor Coalition of New York epi Prezidan 

Konsèy Greater New York Chamber of Commerce, te di konsa, “Inegalite ant fi ak gason pa sèlman yon 

kesyon moral; li se tou, move politik ekonomik, tou senpleman. Pa gen manti nan sa bay opòtinite pou 

fanm enpòtan pou avni ekonomik Eta nou an Pou biznis, travay ak Eta New York ka pwospere, nou dwe 

travay ansanm pou amelyore kote fanm ap travay yo. Se pou sa mwen apiye Women’s Equality Act  an.”  

Bonnie Wong, Prezidan, Asian Women in Business, te di konsa, “Nou fyè dèske Gouvènè a te fè egalite 

fanm ak gason an vin yon priyorite pou sesyon lejislatif la. Lè li fè sa, Gouvènè a te montre vizyon ak 

lidèship nesesè pou transfòme New York nan yon poto limyè pwogresif pou nasyon an”  

Milagros Baez O’Toole, Prezidan, 100 Hispanic Women, Inc., te di konsa, “Nou aplodi Gouvènè Cuomo 

dèske li entwodi Women’s Equality Act  revolisyonè li yan ki gen 10 pwen an. Gouvènè a abitye fè refòm 

pwogresif vote epi konsolide wòl Eta antanke yon lidè pwogresif nan nasyon an.”  

Cao K. O, Direktè Egzekitif, Asian American Federation, te di konsa, “Nou aplodi Gouvènè Cuomo dèske li 

fè egalite fanm ak gason an vin nan tèt lis priyorite pou sesyon lejislatif la. 10 pwen ajanda li yo klè, 

enkontestab, epi nesesè. Nou tèlman fyè pou vizyon ak lidèchip Gouvènè a nan mete New York yon lòt 

fwa ankò nan premye plas nasyon an nan ede fanm jwenn egalite.”  

Ann Jawin, Prezidan, Center for the Women of NY, te di konsa, “Nou tèlman fyè Gouvènè a fè egalite 

fanm ak gason vin yon pou sesyon lejislatif la. Lè li fè sa, Gouvènè a te montre vizyon ak lidèchip nou 

bezwen an pou transfòme New York nan yon poto limyè pwogresis pou nasyon an.”  

Patti LuPone, Sta Broadway ak aktris, te di konsa, “Bravo pou Ajanda sou Egalite Fanm ak Gason! Ou gen 

tout sipò mwen nan eseye diminye diskriminasyon kont dwa fanm nan New York.”  

Gary Dake, CEO, Stewarts Shop, te di konsa, “Antanke yon konpayi ki se pwopriyete fanmi ak employe 

nou konnen enpòtans relasyon alontèm. Diskriminasyon ou eksplwatasyon opoze dirèkteman ak prensip 

fòs ak stabilite alontèm. Fòs travay nou se apeprè de-tyè fanm epi plis gwoup sa solid, plis konpayi a 

solid.”  

Ellen Chesler, Kad Senyò, Roosevelt Institute epi Otè, Woman of Valor: Margaret Sanger and the Birth 

Control Movement in America, te di konsa, “New York se yon lidè nan sante ak dwa repwodiksyon 

pandan prèske yon syèk, depi Margaret Sanger te ouvri pwremye klinik pou kontwòl nesans nan peyi a 

nan Brooklyn nan lane 1916-- epi te ale nan prizon pou pèmèt fanm jwenn swen yo bezwen. Ajanda sou 

Egalite Fanm ak Gason Gouvènè Cuomo a pwomèt yon lòt gwo tounan nan bèl istw eta a pou l fè 

pwogrè pou fanm, fanmi yo ak sosyete nou an.”  

Suzanne B. Goldberg, Herbert and Doris Wechsler Clinical Professor of Law epi Ko-Direktè, Center for 

Gender & Sexuality Law epi Direktè, Sexuality and Gender Law Clinic nan Columbia Law School, te di 

konsa, “Pwoteksyon dwa repwodiksyon fanm esansyèl nan pwoteje egalite fanm ak gason.. Ak 

aktansyon aktivite lejislatif nan peyi a ki vize pou yo mete andanje dwa repwodiksyon fanm, lidèchip 

New York ak Ajanda sou Egalite Fanm ak Gason patikilyèman enpòtan jounen jodi a.”  

Kathryn Kolbert, JD, Barnard College Athena Center for Leadership Studies, te plede Thornburgh v. ACOG 

ak Planned Parenthood v. Casey nan peyi Etazini Kou Siprèm, te di konsa, “Paske mwen te mande de 

fwa. Kou Siprèm Etazini pou reafime Roe v. Wade, mwen gen konsyans fòs pisan kap opere nan tout peyi 

a ap eseye kraze, si se pa ranvèse desizyon istorik sa. Pwopozisyon Gouvènè Cuomo a pou l aktyalize lwa 

sou avòtman Eta New York pou aliyen l ak Roe epi rann klè yon fanm gen dwa pou l chwazi -- san gade sa 

lòt eta ap fè -- pa ka fèt lòt lè epi nesesè anpil.”  

Nancy Northup, Prezidan ak CEO, Center for Reproductive Rights, te di konsa, “An fas sa ki sanble atak 

san rete kont dwa ak sante fanm nan tout peyi Etazini, jounen jodi a New York gen yon opòtinite istorik 

nan men l pou l garanti 40 lane pwoteksyon konstitisyonèl pou sante repwodiksyon ak dwa fanm 

prezève pou rezidan li yo. Nou felisite Gouvènè Cuomo pou gwo sans lidèchip li nan pwoteksyon sante 

fanm, egalite fanm ak gason, otonomi fanm epi dwa konstitisyonèl eta sa, epi nou mande prese prese 

pou lejislati a vote avanpwojè sa.”  

